Derivasow 1 – mis Gortheren 2016
Dydh da dhywgh hwi oll.  Ow hanow yw Pol Hodge hag yth ov vy pur lowen kavos ober gans an Kowethas.  My yw ‘Sodhek Ragdres Porthkellys’ – wel, hemm yw ow hanow rag an soodh ma.  Dell wor lies den, Porkellis yw tra vyth dhe wul gans ‘kig mogh’ po benyn henwys Kelly mes ‘porth yw kellys’.  Ytho kynsa oberen yw dhe gavos Porthkellys.  Rag hemma nag esa edhom a vappa mes kov a’m yowykneth!  War an fordh, y skrifis vy hemma…
Tas ha’n Kellys
Porthkellys!  Porth kellys?
Nevra nag es ta kellys dhymm vy
Ha my saw maw byghan
ow triga yn Trewoon
Tas a’gan kemeras
dhe Woon Naw Moren
[bookmark: _GoBack]dre Galvadnek Vian
ha dres an golon Sen Gwendron
dhe weles Mamm-wynn Maunan
Little White Alice a gan Tas
ha ni ow mos a-dro
an gornel Pennmarth
(pan en vy yowynk nag esa
hanow dhe’n tyller ma).
Da lowr, Medhlyn ha Halwynn
ha hogen Porthkellys y honan
saw henwyn yn gwynn ha du,
mes Porthkellys…
Nevra nag esta jy kellys dhymm vy.

Rag anorak henwyn-tyller kepar ha my Pluw Wendron yw paradhis… moy a-dro hemma diwettha.
My a wrug godhvos a-dro dhe’n arwodh kyns mes yth esa lowender pan welis vy henna – porth daskevys. 

 arwodh dhiwyethek rag Kelly’s pork!
Nessa derivas a vydh a-dro dh’agan ober yn Skol Halwynn.
Oll an gwella,
Pol

